
Greinargerð með umræðuefnum

ÞJÓNUSTUSAMNINGAR VIÐ RÍKIÐ 

Heilsugæslustöðín á Akureyri (HAK) - uppgjör.
Nú hefúr Ríkið ákveðið að taka alfarið yfir rekstur HAK frá og með október á þessu ári. 
Vegna þess þarf að gera upp árið 2014 þegar þeirri yfirfærslu er lokið. Akureyrarbær hefur 
rekið HAK á þessu ári á kostnað velferðarráðuneyti sins samkvæmt samkomulagi við 
heilbrigðisráðherra. Akureyrarbær óskar eftir að fá greitt upp í halla undanfarinna 7 ára sem er 
186,3 milljónir króna. Einnig leggur Akureyrarbær áherslu á að fá yfirlýsingu um ábyrgð 
rikisms á lileynsskuidbmdingum vegna HAK. i samræmi viö uppiiatiega samnmga um pau 
mál. Þá leggur Akureyrarbæjar áherslu á að aðilar skrifi undir viljayfirlýsingu um samstarf 
Akureyrarbæjar og Heilbrigðisstofnunar Norðurlands um áframhaldandi þjónustu sem hefð 
var fyrir milli búsetudeildar og íjölskyldudeildar Akureyrarbæjar og Heilsugæslunnar á 
Akureyri.

Þjónustusamningur um málefni aldraðra (ÖA).
A undanfömum árum hefur hjúkrunarrýmum fækkað gríðarlega á Akureyri. Siðan 2005 hefur 
hjúkrunarrýmum á FSA/SAk fækkað úr 27 niður í 7 eða um 20 hjúkrunarrými samkvæmt 
opinberum gögnum. Af þeim 7 rýmum sem enn eru skráð á FSA/SAk eru okkur ekki kunnugt 
um að þau séu ætluð öldruðum og hefur hjúkrunarrýmum því fækkað um öll 27 rýmin._Með 
íjárlögum 2010 og 2011 var Öldrunarheimilum Akureyrar (ÖA) gert að loka 7 rýmum í 100% 
nýtingu auk þess sem leyfi fyrir 22 dvalarrýmum, sem ætlunin var að fá breytt í 
dagvistarrými, voru tekin af sveitarfélaginu. Öldrunarstofnanarýmum á Akureyri hefur 
því fækkað um 34 rými undanfarin ár (27 á FSA og 7 á ÖA) auk þess sem leyfi fyrir 22 
dvalarrými hafa verið tekin af sveitarfélaginu. Á sama tíma íjölgar öldruðum á Akureyri. 
Athygli er vakin á því að aldraðir í nágrannasveitarfélögum eiga einnig samningsbundinn rétt 
að þjónustu ÖA.
Undanfarið hefur yngri hjúkrunarsjúklingum farið fjölgandi á ÖA. Þegar heimaþjónusta og 
heimahjúkrun anna ekki lengur þjónustuþörfinni er ekki annað þjónustuúrræði fyrir yngri 
hjúkrunarsjúklinga i þessum landshluta en flutningur á öldrunarheimili sveitarfélagsins.
Komið hefur upp umræða um þörf fyrir sértækt þjónustuúrræði -  litla geðdeild fyrir 3 -4  
langveika geðfatlaða einstaklinga sem eru með hegðunarvandamál og geta skapað ótta og 
kvíða hjá öðrum íbúum öldrunarheimilanna. Auk þess eru heimilin/deildimar á ÖA of 
fjölmennar til þess að þjónusta slík sértæk vandmál á viðunandi hátt. Ekkert slíkt 
þjónustuúrræði er heldur í þessum landshluta. Slíkum verkefnum hefur eigi að síður verið 
sinnt af ÖA fram til þessa.
Niðurskurður og samdráttur á FSA/SAk hefur áhrif á aðra þjónustuþætti bæjarfélagsins og er 
fólk í vaxandi mæli sent á ÖA eftir aðgerðir á FSA og í líknarmeðferð eða lífslokameðferð. 
Þessi þróun í þjónustunni og fjölgun yngri hjúkrunarsjúklinga á ÖA takmarkar aðgengi og 
nýtingu á rýmum fyrir aldraða hjúkrunarsjúklinga.
Með aukinni áherslu á að fólk dvelji sem lengst í heimahúsum eykst þörf fyrir dagvist og 
hvíldarinnlagnir. Á ÖA eru 17 af hjúkrunarrýmunum nýtt fyrir hvíldarinnlagnir sem 130 
einstaklingar nýttu árið 2013. Vaxandi fjöldi einstaklinga kemur í hvíldarinnlagnir í svokölluð 
“rúllupláss” þ.e.a.s. kemur í ákveðinn tíma og fer heim í ákveðinn tíma og kemur síðan aftur
o.s.frv. Með því hvílast aðstandendur reglulega og möguleikar aukast á að fólk geti dvalið 
lengur i heimahúsum. Áhersla er á að hvíldarinnlagnir nýtist til þess að endurhæfa og styrkja 
einstaklingana, en þeim þáttum eru takmörk sett þegar um almenn rými er að ræða í stað þess 
að vera skilgreind endurhæfingarrými með tilheyrandi þjónustu. Góð öldrunarlæknaþjónusta, 
hjúkrun, sjúkra-/iðjuþjálfun og félagsráðgjöf er á ÖA og er mikilvægt að fá leyfi fyrir 
endurhæfmgarplássum í hluta þeirra hvíldarinnlagna til þess að styrkja einstaklingana enn 
frekar. Slík endurhæfingarpláss eru víða á öldrunarheimilum á höfuðborgarsvæðinu og þurfa 
einnig að vera aðgengileg á þessu landssvæði.



Fjöldi hjúkrunarrýma á Akureyri er nú 168 hjúkrunarrými á OA þ.e. fyrir sjúka aldraða og 
yngri hjúkrunarsjúklinga á Akureyri og nágrenni. Auk þess era 18 dvalarrými og 35 
dagvistarrými á Akureyri. í opinberum gögnum velferðarráðuneytisins kemur fram að á FSA 
séu rekin 7 hjúkrunarrými. Mikilvægt er að fjöldi hjúkrunarrýma á Akureyri sé rétt skráður.
Sá munur sem þama er til staðar eru rými sem búið er að loka á FSA.
Eftir niðurskurð á ÖA eru biðlistar að lengjast aftur sérstaklega eftir hjúkrunarrýmum og eru 
miklar likur á að áhrif niðurskurðarins fari smám saman vaxandi. A árinu 2014 hafa að jafnaði 
verið um 25-33 einstaklingar á biðlista, auk þess sem nokkrir einstaklingar bíða mats á 
hverjum tíma.
Athygli er vakin á þvi að sumir aldraðir einstaklingar á Akureyri hafa þurft að fara til 
skemmri eða lengri dvalar í önnur sveitarfélög til þess að fá nauðsynlega þjónustu. Þrátt fyrir 
að önnur öldrunarheimili leggi sig fram um að veita góða þjónustu verða slíkir flutningar á 
gömlu veiku fólki að teljast óásættanlegir. Akureyrarbær leggur áherslu á að þjónustan sé í 
boði í sveitarfélaginu.

í ljósi ástandsins á Akureyri og gríðarlegrar fækkunar á hjúkrunarrýmum samhliða Ijölgun í 
hópi eldra fólks undanfarin ár er óskað eftir:

1. Að leyfi fáist til að breyta allt að 10 rýmum í hvíldarinnlögn á ÖA í 
endurhæfmgarrými.

2. Að leyfi fáist til rekstrar einingar fyrir 4 aldraða geðsjúka sem eru í þörf fyrir 
sértækt þjónustuúrræði.

3. Fjölgun/breyting á 10 dagþjónusturýmum um í sértæk dagdvalarrými.

Mikilvægt er að raunhæft mat sé á þjónustuþörf i öllum þáttum öldrunarþjónustu á svæðinu 
svo ekki verði rof í þjónustukeðjunni. Einnig er mikilvægt að sérfræðingar í hverjum 
þjónustuþætti sinni þeirri þjónustu sem þeir hafa mesta þekkingu á og bestu hæfni til. Með því 
móti verður reksturinn hagkvæmastur og þjónustan eins og best verður á kosið.
Akureyrarbær hefur frá árinu 1996 rekið heilstæða velferðarþjónusta sem byggir á 
þarfagreiningu einstaklinga, en síður á hvort þeir tilheyri hópi s.s. aldraðir, fatlaðir o.s.frv. 
Árangurinn af þessum áherslum hefur ekki verið mældur sérstaklega, en liggur að okkar mati 
í samþættri þjónustu, sem kemur fram í að þrátt fyrir niðurskurð rýma og fjárveitinga og 
fjölgun eldra fólk, hefúr tekist að viðhalda ásættanlegu þjónustustigi Þessi árangur kann að 
vera i hættu, nema til komi skilningur og fjárveitingar til að styrkja þjónustuna og stuðla að 
framförum í úrræðum t.d. með nýsköpun og velferðartækni.

Þjónustusamningur um sjúkraflutninga
Samningur við heilbrigðisráðuneytið er laus á hverju ári og þarfnast endumýjunar. Ljóst er að 
sjúkraflutningar hjá Slökkviliði Akureyrar eru verulegir og erfitt að reka slíka þjónustu á 
árssamningi. Farið er fram á að samningsupphæð verði ekki lægri en sú upphæð sem 
Sjúkraflutningar íslands telja að sé réttur kostnaður, eða um 119.000.000 kr.

í fjárlagafrumvarpi fyrir árið 2015 er aðeins gert ráð fyrir 112,3 milljón króna framlagi til 
sjúkraflutninga á Akureyri, sem bæði er lægra en fram hefúr komið hjá Sjúkraflutningum 
íslands, auk þess sem að i sama frumvarpi er sett inn sérstakt 100 milljón króna framlag til 
sjúkraflutninga á höfuðborgarsvæðinu. Hér er um að ræða mikið hagsmunamál og mikilvægt 
að Akureyringar sitji við sama borð og fái leiðréttingar í samræmi við höfúðborgarsvæðið. 
Farið er fram á að kláraðir verði samningar um sjúkraflutninga á Akureyri og verði þeir a.m.k. 
að upphæð 126 milljónir á árinu 2015.

Sjúkraflug
Sjúkraflug verður að öllum likindum boðið út á næsta ári, en samningamir við Mýflug renna 
út árið 2015.

Óskað er eftir stuðningi við að miðstöð sjúkraflugs verði áfram á Akureyri.



Þjónustusanmingur um rekstur þjónustu við fatlað fólk
Samningur Akureyrarbæjar og Velferðarráðuneytisins um þjónustu við fatlað fólk á 
Eyjafjarðarsvæðinu rann út 31. desember 2010 þegar málaflokkur fatlaðs fólks færðust frá ríki 
til sveitarfélaga. Endurskoðunarákvæði höfðu ekki virkað sem skyldi og óumflýjanlegur 
kostnaður vegna nýrra og mjög þungra mála hafa lent á Akureyrarbæ. Alls vantar 18.5 
milljónir uppá að fjárveitingar á samningstímanum hafi nægt til að mæta kostnaði við 
þjónustuna. Þennan mismun þarf að gera upp.

SKÓLA- OG FÉLAGSMÁL 

Hlíðarskóli
Miklar skinulaesbrevtinear hafa verið eerðar í Hlíðarsknla op er húið að pera einn 
skóla úr þremur hlutum. Nemendur við skólann eru nú að jafnaði um 20. Þróunin hefur verið 
sú að umsóknum fækkar um skólavist fyrir böm með aðlögunar- og hegðunarvanda, en 
hinsvegar er umsóknum að fjölga fyrir nemendur með þroskaskerðingar og geðfatlanir 
samfara miklum hegðunarröskunum. Þessir nemendur þurfa miklu meiri og lengri aðstoð og 
nauðsynlegt er að mikil fjölskylduvinna fylgi með. Hlíðarskóli veitir nemendum sambærilega 
þjónustu þeirri sem Brúarskóli veitir nemendum á höfúðborgarsvæðinu auk þess að vinna 
markvisst meðferðarstarf með öllum foreldrum skólans. Þar má líka benda á að oft njóta fleiri 
böm i fjölskyldunum góðs af fjölskylduvinnu Hlíðarskóla með beinum eða óbeinum hætti.
Því verður að telja að Hlíðarskóli sinni að helmingi til meðferðarvinnu áþriðja stigi, sem á 
að vera á hendi ríkisins samkvæmt lögum.

Skólinn, hefur sex sinnum fengið framlag á fjárlögum, sem verður að teljast 
viðurkenning á ofangreindu sjónarmiði. Rekstrarkostnaður skólans er áætlaður 93.196.000 kr. 
á næsta ári, þar af launakostnaður 75.053.000 kr. Sanngjamt væri að ríkið kæmi að helmingi 
kostnaðar miðað við þá þjónustu sem veitt er í skólanum. Það þýðir að ríkið legði til allt að
45.000.000 kr. til rekstursins, en undanfarin ára hefur verið veitt kr. 12.000.000,- á hverju ári.

Nefnt hefur verið í þessu sambandi að eðlilegast væri að gera sérstakan 
þjónustusamning um þennan rekstur og kostnaðarskiptingu milli Akureyrarbæjar og mennta- 
og menningarmálaráðuneytisins eða velferðarráðuneytisins fyrir hönd ríkisins. Akureyrarbær 
lýsir sig að sjálfsögðu reiðubúinn til þess að fara í slíkar viðræður en óskar eftir fulltingi 
þingmanna i málinu.

Ný aðalnámsskrá
Ný aðalnámskrá hefur verið sett fram og gert er ráð fyrir að sveitarfélög innleiði hana á 
þremur árum. Tímabilið er að verða liðið og umhugsunarefni að ekki hafi verið gert ráð fyrir 
fjármagni til innleiðingarinnar. Staðan er sú að innan skólakerfisins hefur starfsfólkið haft nóg 
að gera og beið ekki eftir nýjum verkefnum. í flestum þeim ríkjum sem við berum okkur 
saman við, eru lagðir verulegir fjármunir í innleiðingu nýrra laga og reglugerða, sérstaklega 
þegar viðmiklar breytingar eru fyrirhugaðar á menningu og vinnubrögðum stofnana. Þetta 
hefur þvi miður ekki verið gert með eins afgerandi hætti á íslandi, en nauðsynlegt að gera hér 
bragabót á ef ætlunin er að ná fram fyrirhuguðum breytingum.
Nú hefur mennta- og menningarmálaráðherra gefið út Hvitbók um umbætur í menntun. Litið 
er á þetta rit sem umræðugrundvöll um menntamál þjóðarinnar. í ritinu eru sett fram fá en 
metnaðarfull markmið sem munu hafa áhrif á stefnumótun ríkis sem og sveitarfélaganna.
Þessi markmið kalla á aðgerðir sem kosta tíma og fjármuni og því er mikilvægt að gera ráð 
fyrir fjármunum þegar þar að kemur að aðgerðir verði ákveðnar.

Tónlistarskólinn á Akureyri
Samkomulag um kostnaðarhlutdeild ríkisins vegna tónlistarfræðslu söngnemenda á miðstigi 
og framhaldsstigi og nemenda á framhaldsstigi á hljóðfæri hefúr verið framlengt út þetta ár en 
framtíðin er óviss. Mikilvægt að ljúka vinnu frumvarp til laga um tónlistarfræðslu, sem ætti að 
vera á þingmálaskrá ráðuneytisins á þessu þingi, til þess að koma þessum málum á hreint til 
frambúðar.



Háskólinn á Akureyri
Háskólinn á Akureyri hefur sannað sig sem eitt mikilvægasta byggðaverkefni sem unnið hefur 
verið á landsbyggðinni. Eins og hjá öðrum háskólum á landinu hefur verið mikill 
niðurskurður síðustu ár. Nauðsynlegt er fyrir skólann að fá aukin framlög til að hægt sé að 
bæta við námsframboð og byggja skólann áfram upp. Sérstaklega er þó mikilvægt fyrir 
skólann að fá inn 30 milljón króna leiðréttingu á fjáraukalögum ársins 2014. Akureyrarbær 
leggur áherslu á að það mál sé klárað. Jafhframt er óskað eftir áframhaldandi stuðningi 
þingmanna við starfsemi háskólans og að tryggt verði nægjanlegt fjármagn til reksturs skólans 
svo hann geti áfram haldið sínu mikilvæga hlutverki.

Stytting heildarnámstima til loka framhaldsskóla
Stytting náms til loka framhaldsskóla um tvö ár þar sem framhaldsskólinn yrði styttur um eitt 
ár og grunnskólinn um eitt ár gæti gefið sveitarfélögum og ríki verulegt svigrúm til að efla og 
bæta þjónustu í skólunum.
Rannsóknir Gerðar G Óskarsdóttur benda t.d. eindregið til þess að þessi aðgerð sé raunhæf og 
því á að opna markvissa umræðu um útfærslu.
Þessi aðgerð myndi t.d. gera sveitarfélögum kleift að fjölga rýmum í leikskólum fyrir eins árs 
gömul böm án þess að þurfa byggja við leikskóla ef fimm ára bömin yrðu þá staðsett í 
grunnskólahúsnæði sem losnar. Það má benda á ýmsa aðra möguleika í þessu sambandi sem 
verða þó ekki reifaðir hér að svo stöddu máli.
Þó er rétt að benda á þann möguleika að sveitarfélögin taki yfir rekstur framhaldsskólans enda 
eru þá framhaldsskólanemendur að jafnaði ólögráða.

Aðrar menntastofnanir
Á Akureyri eru starfandi fjölmargar stofnanir sem tengjast menntun og má þar meðal annars 
nefna Simenntunarmiðstöð Eyjafjarðar og Akureyrarakademíuna. Báðar stofnanir eru inni á 
fjárlögum, en hafa hins vegar ekki fengið neinar hækkanir á sínum samningum, ekki einu 
sinni verðlagsbætur. Mikilvægt er að til að tryggja áframhaldandi rekstur í þeirri mynd sem 
verið hefur með auknum Ijárheimildum, í það minnsta hækkunum í samræmi við 
verðlagsþróun.

Framhaldsskólamir á Akureyri hafa sýnt með sínu góða og mikilvæga starfi að þeir eru 
mikilvægir í menntun ungs fólks hvaðan sem þeir koma af landinu.
Óskað er eftir áframhaldandi stuðningi þingmanna við það mikilvæga menntunar-, forvama- 
og uppeldisstarf sem þar er unnið.

Fæðingarorlof
Ef þarfir og réttindi ungbama eru skoðuð ætti að leggja megináherslu á að lengja 
fæðingarorlof foreldra í a.m.k. 12 mánuði, óháð því hvort um einstætt foreldri er að ræða eða 
foreldra í sambúð. Þetta er atriði sem skiptir miklu i tengslamyndun bama og getur haft mikil 
áhrif á allt lif þeirra síðar meir ef ekki er i lagi.

Þetta er einnig atriði sem hefúr fjárhagsleg áhrif á afkomu sveitarfélaga vegna kostnaðar við 
dagforeldrakerfið eða heimgreiðslur, allt eftir því hvemig kerfið er uppsett. Ef um aukna tiðni 
vandamála er að ræða vegna tengslarofs, kemur fram í aukinni þjónustu við böm með 
sérþarfir, bæði hjá sveitarfélögum og ríki.



Samningur Akureyrarbæjar og Barnaverndarstofu um meðferð fyrir unglinga með 
hegðunarerfileika og fjölskyldur þeirra
Ríkið dregur sig úr þjónustu fyrir fjölskyldur bama með hegðunarerfíðleika.

Arið 2008 var af hálfu Bamavemdarstofu sett á stofn sk. MST-meðferð fyrir fjölskyldur 
unglinga með alvarlega hegðunarerfiðleika. Var það yfirlýst markmið með þessu nýja úrræði 
að fækka vistunum unglinga á meðferðarheimilum á vegum ríkisins og freista þess í samræmi 
við þróun í ýmsum nágrannalöndum okkar að ná sambærilegum eða betri árangri með því að 
sinna vandanum í nærumhverfi unglingsins, enda slikt talið bæði fjárhagslega hagkvæmara og 
minna íþyngjandi fyrir unglinginn og íjölskyldu hans. Samfara þessu var haldið áfram að 
fækka rýmum á meðferðarheimilum fyrir unglinga. Fjallað var um þessa breytingu á fundum 
bamavemdamefndar Eyjafjarðar og i framhaldinu skrifaði forstöðumaður bamavemdar á 
fiölskvldudeild bréf til félaes- nq trvppinpamá 1 aráðunevtisins np Ramavemdarstnfi] Akveðið 
var í samráði Bamavemdarstofu og Fjölskyldudeildar að heíja rekstur tilraunaverkefnis um 
PMTO-meðferð fyrir unglinga i hegðunarvanda og fjölskyldur þeirra. Var gerður um það 
samningur vorið 2009 sem tók gildi í upphafi septembermánaðar sama ár. Greiddi 
Bamavemdarstofa þá 10 milljónir króna til verkefnisins árlega í tvö ár, en framkvæmdin var i 
höndum Akureyrarbæjar og sinntu meðferðinni tveir félagsráðgjafar með PMT- 
meðferðarmenntun, hvor í 50% starfi.
Að tveimur árum liðnum var þessi samningur framlengdur um önnur tvö ár, eða til ágústloka 
2013 og var framlag ríkisins nú 11 milljónir árlega. Enn var samið um framlengingu til eins 
árs (dags. 30. október 2013,), en Bamavemdarstofa sá sér nú ekki fært -  vegna þrengri 
fjárheimilda að leggja fram nema 5 milljónir. Var þjónustunni engu að siður haldið áfram, en 
starfshlutfall beggja meðferðaraðila lækkað úr 50% í 40%.
I apríl sl. hófust svo viðræður við Bamavemdarstofu um nýjan samning með gildistima frá 1. 
september 2014. Þá lýsti forstjóri stofunnar yfir vilja til áframhaldandi samstarfs og óskaði 
eftir hugmyndum um fyrirkomulag af hálfu samstarfsaðilans. Þær lágu fyrir í maímánuði, en 
þrátt fyrir ákvæði um að niðurstaða um framhald þjónustunnar skyldi liggja fyrir í síðasta lagi
1. júlí 2014, tilkynnti Bamavemdarstofa að ekki yrði tekin afstaða til málsins fyrr en að 
loknum sumarleyfúm í ágúst. Ekkert svar barst þá þótt eftir væri gengið, en þann 19. 
september barst tölvupóstur frá forstjóra Bamavemdarstofu þar sem tilkynnt er að ekki verði 
af endumýjun samnings við Akureyrarbæ vegna þessa verkefnis og þær ástæður tilgreindar 
annars vegar að fjármögnun vegna yfirtöku PMT frá Hafnarfirði væri ekki inn í 
fjárlagafrumvarpinu í annað árið í röð og hinsvegar að Bamavemdarstofa þurfi að mæta 
umtalsverðri spamaðarkröfú á næsta ári.
Það er því ljóst að því samstarfi sem verið hefur um þessa meðferð hefur verið sagt upp af 
Bamavemdarstofú og er þvi enn komin upp sama staða og var árið 2008, þ.e.a.s. að rými á 
meðferðarheimilum Bamavemdarstofu eru orðin mjög fá, en i staðinn hefúr verið byggð upp 
viðamikil MST meðferð á suðvesturhominu. Skv. nýlegri ársskýrslu Bamavemdarstofu var sú 
þjónusta veitt af tveimur fimm manna teymum árið 2013 og var kostnaður stofunnar vegna 
hennar 120 milljónir króna. Þessi þjónusta er eingöngu í boði á höfuðborgarsvæðinu og næsta 
nágrenni þess.

Félagsmálaráð fúndaði um þetta mál þann 24. september sl. og bókaði eftirfarandi:
„ Félagsmálaráð harmar að Barnaverndarstofa hefur nú hœtt samstarfi við Akureyrarbæ um meðferð 
fyrir unglinga og fjölskyldur þeirra sem staðið hefur frá árinu 2009. Þessi þjónusta hefur falið í sér 
afar mikilvæga meðferð fyrir unglinga með hegðunarvandamál og fjölskyldur þeirra á Akureyri og 
nágrenni. Ráðið lýsir yfir áhyggjum sínum af þeirri skerðingu á þjónustu sem þessu fylgir. Jafnframt 
telur ráðið að rök skorti fyrir þeirri mismunun eftir búsetu sem þessu fylgir, þar sem 
Barnaverndarstofa býður nú fjölskyldum á höfuðborgarsvæðinu viðamikla þjónustu a f þessu tagi, sk. 
MST-meðferð sem er sinnt a f tveimur fimm manna sérfræðingateymum. Með því að Barnaverndarstofa 
endurnýi ekki samninginn við Akureyrarbœ verður þessi þjónusta ekki lengur í boði á Akureyri og í 
raun ekki á landsbyggðinni



Samstarfssamningur við SÁÁ
A árinu 2009 var fyrst gerður samstarfssamningur á milli Akureyrarbæjar og SAA og var 
greiðsla til SÁÁ skv. honum 1.5 m. kr. í maí 2010 var síðan gerður samningur til tveggja ára 
en greiðsla til SÁÁ var samkvæmt honum 3.3 m. kr. á árinu 2010 en 5.4 m. kr. árið 2011. 
Árin 2012 og 2013 var gerður samningur hvort ár um sig með sömu ljárhæð og 2011 eða 5.4 
m. kr.
Akureyrarbær hefur talið sig í þröngri stöðu varðandi þessa samninga þar sem SÁÁ menn 
hafa hótað að loka göngudeildinni hér á Akureyri ef ekki komið til fjárstuðningur frá bænum. 
Af hálfu bæjarins hefur því verið haldið fram að samtökin fái fjárframlag af fjárlögum og 
eðlilegt sé að göngudeildarþjónustan sé fjármögnuð af þeim fjármunum ekki síst út á landi til 
þess að jafnræðis sé gætt varðandi aðgengi að þjónustunni. Fram hefur komið að 
Reykjavíkurborg hefur verið með sambærilegan samning við samtökin en það er eina 
sveitarfélagið á höfuðborgarsvæðinu sem hefúr gert það.
Málið er snúið m.a. vegna skilgreiningarvanda -  er verið að tala um heilbrigðisþjónustu eða 
félagsþjónustu? í umræðunni hefur verið bent á ákvæði um vímuefnavamir í 
félagsþjónustulögum (XIII. kafli).

Aflið
Aflið er athvarf fyrir alla sem hafa orðið fyrir kynferðisofbeldi og/eða heimilisofbeldi og 
aðstandendur þeirra s.s. maka, foreldra, systkini og vini sem óska eftir ráðgjöf og veitir 
sambærilega þjónustu og Stigamót veita á höfuðborgarsvæðinu.
Skjólstæðingum Aflsins hefúr fjölgað ár frá ári á sama tíma og framlög til starfseminnar hafa 
verið skorin mikið niður. Hin mikilvæga starfsemi sem Aflið veitir er nú í uppnámi vegna 
fjárskorts og er því óskað eftir auknu framlagi frá rikinu en það hefur numið 1.6 til 3 
milljónum á ári. Sem dæmi má nefna að þessi framlög nema 2-4% af framlögum til 
Stígamóta. Eina ástæðan fyrir því að hægt er að sinna starfseminni er gríðarlega 
sjálfboðavinna og óeigingjamt starf þeirra sem standa að Aflinu. I ljósi þröngrar stöðu hefur 
verið skorið niður í hópastarfi, faglegri þróun og allri umsýslu en öllum kröftum beitt til að 
sinna skjólstæðingum og afla fjár til starfsins. Á hverju ári hefur Aflið sent út neyðarkall sem 
félagasamtök, einstaklingar og fyrirtæki víðsvegar á Norðurlandi hafa svarað með 
fjárframlögum en ljóst er að ekki er hægt að byggja starfsemina mikið lengur á neyðaraðstoð 
þessara aðila. Aflið gegnir mikilvægu hlutverki sem allir landsmenn geta nýtt sér þegar á þarf 
að halda, má þar nefna símavakt allan sólarhringinn.



MENNIN GARMÁL

Samstarfssamningur um menningarmál
Samningur Menntamálaráðuneytisins og Akureyrarbæjar var framlengdur í byrjun síðasta árs 
og gildir til 3 ára. Samið var um framlag upp á 140,1 mkr. á ári. Samkvæmt fjárlagafrumvarpi 
ársins 2014 var sú fjárhæð lækkuð einhliða um 2 mkr. í nýja samningnum er 
endurskoðunarákvæði sem átti að virkja strax í september 2013. í því er kveðið á um að 
framlög til samningsins skuli endurskoða með hliðsjón af þróun framlaga til sambærilegra 
verkefna á Höfuðborgarsvæðinu. Akureyrarbær hefur í samningaviðræðum óskað eftir því að 
ríkið komi að rekstri Menningarhússins Hofs, auk þess sem Akureyrarbær óskaði eftir því að 
ríkið kæmi að lausn á vanda Leikfélags Akureyrar, enda var félagið í raun komið í þrot. 
Kostnaður sem af því hlaust lenti allur á bæjarsjóði. Þeirri beiðni var ekki illa tekið, en 
ráðunevtið hefur enn ekkert lae't til lansnar vandans
Rétt er að minna á að skömmu eftir að efnahagskreppann skall á var samningsfjárhæðin 
lækkuð einhliða af menntamálaráðuneytinu úr 130 mkr. í 120 mkr. Hann var síðar hækkaður í 
125 mkr.. Raunverulegt gólf síðustu viðræðna hefði því átt að vera a.m.k. 135 mkr. en ekki 
125 mkr.. I þessu ljósi er hækkun í 140,1 mkr. í nýjum samningi heldur rýr. Því má enn við 
bæta við að menningarsamningurinn hefur aldrei tekið verðlagshækkunum sem skýtur skökku 
við þar sem honum er ætlað að fjármagna rekstur atvinnustofnana á Akureyri. Megin verkefni 
samningsins er stuðningur við Leikfélag Akureyrar, Sinfóniuhljómsveit Norðurlands og 
Sjónlistamiðstöðina í Listagilil. Án stuðnings ríkisins væru Leikfélagið og 
Sinfóniuhljómsveitin ekki til. Slíkt er mikilvægi samningsins.

2012 2013 2014 2015
Þjóðleikhúsið 679,7 725 751,1 799,8
Islenski dansflokkurinn 118,2 123 157,9 132,3
Islenska óperan 130,9 155,9 130,9 150,9
Sinfóníuhljómsveit Islands 858,8 901,8 933,1 1000,2
Listasafn Islands 159 195,4 202,5 210
Alls 1946,6 2101,1 2175,5 2293,2

Hækkun í % á milli ára 7,94% 3,82% 5,13%
Hækkun í % 2012-2015 17,81%

2012 2013 2014 2015
Menningarsamningur

Akureyri
120 125,1 138 138

Hækkun i % á milli ára 4,25% 10,31% 0,00%
Hækkuní % 2012-2015 15,00%

Mismunur 2,81%

f’rósentuhækkun

Reykjavík: 5,13% 
Akureyrí: 0%

Mismunurí 5,1S%

Sjálfsagt er að minna á markmið menningarsamningsins sem er að efla hlutverk Akureyrar í 
lista- og menningarstarfsemi á íslandi þannig að atvinnumennska eflist og Akureyri verði 
þungamiðja utan höfuðborgarsvæðisins. Augljóst er að þessi markmið eru i þágu Islendinga 
allra eins og að starfrækja ofangreindar stofnanir í Reykjavík. I ljósi smæðar framlags ríkisins 
til samningsins (i samanburði við hitt) og í ljósi þess að Akureyrarbær tekur follan þátt í 
verkefninu -  má halda því fram að unnt væri að gera betur þrátt fyrir þrengingar. Samstarfið 
er þódæmi um byggðaþróunarverkefni sem er til fyrirmyndar.

Menningarhúsið Hof og sameining menningarstofnana á Akureyri
Menningarhúsið Hof var vígt í lok ágúst árið 2010. Vinsældir hússins fyrstu misserin voru 
mun meiri en bjartsýnasta fólk gerði ráð fyrir. Akureyrarbær hefúr rúmað allan rekstur hússins 
innan fjárhagsramma sveitarfélagsins sem verður að teljast afrek sem allir geta verið stoltir af. 
Þessi árangur hefði ekki náðst nema fyrir það að allt bæjarkerfið hefur þurft að herða ólina 
enn meira en efnahagsþrengingamar hafa gert kröfu um. Arlegur rekstrarkostnaður Hofs er 
um 290 mkr. og hefur þá verið dregin frá húsnæðiskostnaður Tónlistarskólans á Akureyri sem 
er í húsinu sem kunnugt er. Sjálfsagt er að ríkið komi að þessu verkefiii og leggi hönd á plóg, 
umfram stofiiframlag, eins og það gerir t.d. i tilfelli tónlistar- og ráðstefhuhússins Hörpu. 
Samkvæmt fjárlagafhimvarpi ársins 2015 er framlag til Hörpu 689 mkr. og mun það framlag 
væntanlega hækka ár frá ári næstu áratugina.

2011 2012 2013 2014 2015
Harpa 419,4 - 553,6 - 564,3 - 673,5 689,0
Hof 0,0 - 0,0 - 0,0- 0,0 ?

Nú stendur yfir sameiningarferli þriggja menningarstofnana á Akureyri, Menningarhússins 
Hofs, Sinfóniuhljómsveitar Norðurlands og Leikfélags Akureyrar. Stofnað hefur verið nýtt 
móðurfélag, Menningarfélag Akureyrar. Það mun m.a. taka að sér sameiginlega 
framkvæmdastjóm, bókhald, markaðssetningu, miðasölu og tækniþjónustu fyrir félögin þrjú. 
Með þessari sameiningu er vonast til að hægt sé að ná fram hagræðingu í rekstri og þannig 
láta stærri hluta fjármagnsins sem ætlaður er til málaflokksins renna til listsköpunarinnar 
sjálfrar. Þessi framkvæmd er á vissan hátt pilot-verkefni; ef vel tekst til er einboðið að nota 
þetta fyrirkomulag viðar um land til að nýta fjármuni í skapandi greinum betur. Það er afar 
áríðandi að þessi samrani heppnist og því brýnt að ríkið styðji verkefnið með því að leggja 
Hofi til árlegan rekstrarstyrk.

Úthlutun fjármagns til Menningarráðs Eyþings
Minnt á þann niðurskurð sem varð á framlögum til verkefna á svæði Eyþings þegar 
fjárlaganefnd hætti að úthluta styrkjum beint og hlutverkið færðist til viðkomandi ráðuneyta 
og sjóða. Ekki stóð til að skera niður framlög til þeirra verkefna sem áður hlutu styrk af 
fjárlögum en niðurskurðurinn varð sársaukafullur. Eyþingssvæðið var meðal þeirra svæða 
sem varð hvað verst úti á meðan önnur landssvæði fengu verulega hækkun. Þetta er ekki 
ásættanlegt. Fyrir úthlutun til svæða þarf að liggja fyrir þarfagreining. Jafnframt er rétt að 
benda á að ekki er gert ráð fyrir neinni hækkun í fjárlagafhimvarpinu fyrir árið 2015, ekki 
einu sinni verðbótum. Mikilvægt er að það sé endurskoðað.

Skáldahúsin á Akureyri
Það þarf nauðsynlega að gera fastan samning um Skáldahúsin á Akureyri; Davíðshús,
N n n n ííV iiic  nrr QicmrVia^rSir Qá cQ tn n in ím r K a r f  qA \rp»rci ti1 ' X  aro ViiA m in n ctcs TiciA p>r Vin'fiiftafri Ai

fyrir framtið þeirra að þau fái sömu viðurkenningu og önnur sambærileg verkefni.
Skáldahúsin á Akureyri eru i allt annarri og verri stöðu en önnur rithöfúndasetur á borð við 
Snorrastofu, Skriðuklaustur, Gljúfrastein og Þórbergssetur, sem eru með fasta samninga við 
ráðuneytið. Staða Skáldahúsanna hefúr verið í fullkominni óvissu frá því að styrkir til þeirra 
voru færðir frá Alþingi.

Akureyrarbær hefur haldið i horfinu með viðhald húsanna og gert þjónustusamning við 
Minjasafnið á Akureyri um faglega umsjón. Það var gert í þeirri fullvissu að verkefnið hlyti 
áfram styrk frá hinu opinbera enda tekið fram við breytingu á úthlutun fjánnagns af liðum 
ljárlaga að verkefnin myndu ekki bera skarðan hlut frá borði.
Til að skýra myndina má nefna að samanlögð framlög til Skáldahúsanna á Akureyri s.l. 3 ár 
hafa t.d. ekki náð árlegri upphæð Þórbergsseturs.

Með auknu fjármagni frá fjárlaganefnd verður hægt að ráðast í nauðsynleg verkefiii í allri 
starfsemi húsanna. Þannig aukast möguleikar gesta á að heimsækja söfnin með meiri 
opnunartíma, þau nýtast í fræðslu til skóla, hljóðleiðsögn í Davíðshúsi verður tekin í notkun 
og þau nýtast í fjölmarga viðburði svo dæmi séu tekin.

Það eru allar forsendur fyrir hendi að Skáldahúsin blómstri sem aldrei fyrr. Það sem þarf er 
næring sem er til lengri tíma en árs í senn.

Húni II
A síðasta ári sannaði Húni II svo um var getið hversu menningarsögulega mikilvægt skipið er 
Islendingum. Öll þjóðin fylgdist spennt með siglingu Húna II í kringum landið og safnaði i 
samstarfi við landsþekkta tónlistarmenn fjármagni til björgunarsveita landsins. Húni II hefur 
ekki aðeins sögulegt mikilvægi fyrir Akureyri heldur landið allt og er því eðlilegt að 
ríkissjóður komi að stuðningi og uppbyggingu skipsins og að viðhald þess verði sett á fjárlög.



ÍÞRÓTTAMÁL

Vetraríþróttamiðstöð íslands
Akureyrarbær hefur áhuga á áframhaldandi uppbyggingu Vetraríþróttamiðstöðvar Islands á 
Akureyri og endumýjun rekstrar- og uppbyggingasamninga þar um. Rekstrarsamningurinn 
rann út í lok árs 2007 en ríki og Akureyrarbær hafa samt sem áður haldið áfram 
sameiginlegum rekstri án undirskrifaðs samnings en uppbyggingarsamningurinn rann út í lok 
árs 2008. Viðræður hafa átt sér stað um framhald beggja samninganna og liggja drög að þeim 
í mennta- og menningarmálaráðuneytinu. I fjárlagafrumvarpi vegna ársins 2015 er aðeins gert 
ráð fyrir 2,7 milljónum króna til reksturs Vetraríþróttamiðstöðvar Islands og er ljóst að það 
dugar ansi skammt þegar kemur að rekstri sem þessum. Óskað er eftir því að ríkið að komi að 
nýju af fullum þunga inn í rekstur og uppbyggingu Vetraríþróttamiðstöðvar Islands enda 
nauðsynlegt til að hún beri nafn með rentu.

Landsmót UMFÍ
Landsmót UMFÍ var haldið á Akureyri sumarið 2009 og sendi Akureyrarbær bréf til 
menntamálaráðuneytisins dags. 19. febrúar 2007 þar sem óskað var eftir fjárstuðningi vegna 
framkvæmda við mótið. Akureyrarbæ hefur verið úthlutað kr. 15.000.000,- á árinu 2008 og 
kr. 15.000.000,- á árinu 2009 og kr. 10.500.000,- á árinu 2010 eða samtals kr. 40.500.000,-. í 
ofangreindu bréfi er farið fram á við ráðuneytið að það taki þátt í uppbyggingunni með 
framlagi að upphæð kr. 199.186.000,- eða sem samsvaraði 70% af þáverandi kostnaðaráætlun. 
Vert er að taka fram að framkvæmdimar urðu mun meiri og kostnaður vegna uppbyggingar 
fyrir sjálft mótið umtalsvert hærri en gert var ráð fyrir i bréfxnu. Menntamálaráðuneytinu 
hefur verið gerð grein fyrir framkvæmdum og heildarkostnaði. Lögð er áhersla á að framhald 
verði á fjárveitingum rikisins til uppgjörs verkefhisins.
Til samanburðar fengu þessi sveitarfélög eftirfarandi stuðning vegna uppbyggingar hjá sér 
fyrir landsmót UMFÍ.

Landsmót 2001 -  Egilsstaðir 35 m.kr.
Landsmót 2004 -  Sauðárkrókur 65 m.kr.
Landsmót 2007 -  Kópavogur 55 m.kr.

Akureyrarbær óskar eftir þvi að ríkið komi frekar að kostnaði sveitarfélagsins vegna 
uppbyggingarinnar fyrir Landsmótið 2009 og leggi fram kr. 34.500.000,- til viðbótar þeim 
greiðslum sem þegar hafa verið lagðar fram og þannig fá Akureyrarbær í heildina kr.
75.000.000,-.

Akureyrarbær mun halda Unglingalandsmót UMFÍ árið 2015 og er óskað efitir sérstökum 
ijárstuðningi rikisins að upphæð 20. milljóna króna. af þvi tilefni



ORKUMÁL

Grímsey
I Grímsey búa 90-100 manns í eigin húsnæði auk atvinnuhúsnæðis og þar er rekin 
dieselrafstöð til framleiðslu á rafmagni til almennrar notkunar og húshitunar, sem eyðir um 
240 þúsund lítrum af olíu á ári með tilheyrandi kostnaði. Húshitunarkostnaður og 
niðurgreiðslu vegna hans er mjög hár. Rarik sér um rekstur rafstöðvarinnar i dag.
Talið er mögulegt að finna megi heitt vatn á eyjunni en það kostar talsvert. Einnig er 
fjarvarmastöð talin möguleg.
Mikilvægt er að unnið verði að úrbótum í samstarfí ríkis, sveitarfélags og Rarik.

« v \ i r n \ i í  i \  i Á i

Þjóðvegur 1 innan marka Akureyrar
Mikilvægt er að settir verði íjármunir i lagningu og endurbætur á umferðarmannvirkjum á 
Akureyri sem teljast til Þjóðvegar 1. Sérstaklega er bent á gatnamótin, 
Hörgárbraut/Glerárgata/Borgarbraut/Tryggvabraut sem eru beinlínis stórhættuleg og hafa 
verið það í mörg ár.

Ferjusiglingar
Samgöngur gegna lykilatriði i uppbyggingu og vexti byggðalaga og eru lífæð hvers byggðarlags.
Því er mikilvægt að tryggja reglulegar og öruggar ferjusiglingar á milli lands og eyjanna Hrísey og 
Grímsey. Koma þarf til móts við þarfir íbúana varðandi íjölda ferða. í fjárlagafrumvarpi ársins 2015 
eru framlög vegna samninga við Hríseyjarferjuna Sævar og Grímseyjarferjunnar Sæfara lækkaðir um 
1 og 2 milljónir. Að auki er ekki gert ráð fyrir samningsbundnum verðlagsbótum.

Hér er um að ræða töluverða lækkun á firamlögum til ferjusiglinga innan sveitarfélagsins sem er 
mikið áhyggjuefni og ekki hægt að sjá að hægt sé að gera annað en fækka ferðum sem væri mikill 
skortur á þjónustu. Að auki er hér um öryggismál að ræða, en Hríseyjarferjan hefur jafnfiramt sinnt 
sjúkraflutningum milli Hríseyjar og Akureyrar, sem mega alls ekki falla niður.

Stytting og bæting Þjóðvegar 1 milli Akureyrar og Reykjavíkur
Mikilvægt er að hefja undirbúning að raunhæfum samgöngubótum við stærsta markaðssvæði 
landsins og styrkingu svæða innbyrðis. Mikilvægt er að marka sem fyrst stefnu um 
firamtíðarvegstæði sem tengir Akureyri og höfúðborgarsvæðið.

Dráttarbátur
Kaupa þarf nýjan dráttarbát með 2x meiri togkrafl en sá sem fyrir er. Áætlað kaupverð 500 -  600. 
milljónir. Ljóst er að með stækkun og fjölgun skemmtiferðaskipa sem hafa viðkomu á Akureyri og 
með aukinni stórskipaumferð fyrir norðan ísland er orðin brýn þörf að kaupa stærri og öflugri 
dráttarbát til að þjóna þessum skipum.

Innanlandsflug
Mikið áhyggjuefni er áframhaldandi lækkun framlaga til flugvalla- og flugleiðsöguþjónustu 
ISAVIA í fjárlagafrumvarpi ársins 2015. Framlög lækkuðu um 200 m.kr. á milli 2013 og 
2104 og er nú lækkun að nafnverði 30,9 m.kr. ISAVIA metur raunlækkun vera 84 m.kr., eða 
um 5,2%. Engin fyrirmæli eru um hvar eða hvemig skuli standa að lækkuninni og er því 
ISAVIA í sjálfsvald sett hvort flugvöllum verði lokað eða þjónusta skert. Ljóst er þó að 
einhversstaðar mun þessi lækkun koma fram.

í ofanálag lækka sömuleiðis styrkir til innanlandsflugs um 4 m.kr. í 258,5 m.kr. hefiir 
fjárlagaliðurinn lækkað um 90 m.kr. frá árinu 2009. Áætlunarflugvöllum hefúr fækkað en 
kostnaður flugrekanda hefur hækkað á sama tíma. Stjómvöld hafa á hverjum tima tekið til sín 
spamað vegna fækkunar áætlunarflugvalla en ekki haldið fjárveitingunni eftir til að halda



öðru flugi í horfinu. Að óbreyttu má ætla að dragi úr ríkisstyrktu áætlunarflugi á árinu 2015, 
aðeins spuming er hvaða landssvæði verði helst fyrir skerðingu.

Akureyrarbær leggur mikla áherslu á að þessi stefna sem sett er fram í fj árlagafrumvarpinu 
verði endurskoðuð, enda innanlandsflugið lifæð landsins, bæði hvað varðar fólks- og 
vöruflutninga. Ljóst er að aukinn niðurskurður á þessu sviði hefði alvarlegar afleiðingar i för 
með sér fyrir landið allt. Akureyrarbær hvetur stjómvöld til að kanna kosti þess að breyta 
reglugerðum þannig að hægt sé að færa fjármagn frá Keflavikurflugvelli og inn í 
innanlandsflugið. Enda hlýtur það að styðja við hvort annað, innanlandsflugið og 
millilandaflugið. Fordæmi fyrir slíku má meðal annars finna hjá frændum okkar 
Norðmönnum.

Flughlað Akureyrarflugvallar
Vegna krafna í reglugerð um flugvelli og aukningar á flugumferð, sérstaklega stærri flugvéla, 
þarf að færa og stækka flughlaðið við flugvöllinn. Samkvæmt deiliskipulagi fyrir 
Akureyrarflugvöl 1 er gert ráð fyrir nýju flughlaði samtals um 28.000 m2- Hugsanlegt er að 
áfangaskipta framkvæmdinni. Eins og kunnugt er þá hefur verið unnið að undirbúningi á nýju 
flughlaði við Akureyrarflugvöll samkvæmt núgildandi deiliskipulagi. Við fyrirhugaðar 
byrjunarframkvæmdir á því verki hefur verið horft til að fá efni úr Vaðlaheiðagögnum til 
uppbyggingar á efra- og neðraburðalagi. Ráð var fyrir því gert i útboðsgögnum fyrir 
Vaðlaheiðagöng að nota flughlaðið sem tipp fyrir efni úr göngunum. Gert var ráð fyrir allt að 
200.000 m3 yrði ráðstafað með þeim hætti. Ljóst hefur verið að til þess að taka á móti efninu 
með hvað hagkvæmustum hætti yrði að leggja í undirbúningskostnað. Ekki er ennþá búið að 
ganga formlega frá fjármögnun við Innanríkisráðneytið varðandi fjármögnun Isavia á verkinu. 
Heildarfjárþörf Isavia, við að taka á móti efninu og að gera nauðsynlegar 
undirbúningsframkvæmdir vegna þess, má áætla að sé allt að 300 miljónir króna. I þeirri 
upphæð er miðað við að Isavia greiði flutning á efninu að fullu en er sá kostnaður áætlaður 
rúmlega 130 milljónir króna. Sá liður er einn af þeim sem ósamið er um.

Stækkun flugstöðvar
Mjög brýnt er orðið að flugstöðin á Akureyrarflugvelli verði stækkuð. Það er nauðsynlegt 
vegna stöðugt aukinnar flugumferðar um völlinn, bæði hvað varðar innanlands- og 
millilandaflug. Einnig gera stöðugt vaxandi flugvemdarkröfur það nauðsynlegt að skilja 
algjörlega á milli innanlands- og millilandafarþega -  en hingað til hefúr slikt aðeins verið 
hægt með því að skerða verulega þjónustu við innanlandsfarþega, sem er engan veginn 
ásættanlegt til lengri tima.

Styrkur til innanlandsflugs VPN-THO-GRY
Mikilvægt að haldið verði áfram að styrkja flug á VPN-THO, sem og flug á GRY.

Mat Norlandair:

Ef VPN og THO verður ekki styrkt þá verður ekki flogið þangað. Ekki er hægt að halda uppi 
áætlun til GRY þó svo að það flug væri styrkt miðað við núverandi rekstrarstyrk. Ef 
áætlunarflug leggst af á þessa staði þá kemur upp ný staða, þ.e hvar sjá þeir tækifæri til 
uppbyggingar. Að þeirra sögn myndu þeir að öllum likindum lita til Grænlands, koma upp 
skýlisaðstöðu, hugsanlega færa höfuðstöðvar til að einfalda öll leyfísmál o.s.frv. Þeir myndu 
alltaf hafa einhverja starfsemi á Akureyri en öll uppbygging myndi færast til Grænlands.

Þvi má segja að innanlandsflugið sé þeirra akkeri hér fyrir norðan sem gerir þeim kleyft að 
hafa fleiri flugmenn á launaskrá yfir veturinn þar sem innanlandsflugið er eina verkefnið sem 
þeir hafa frá nóv. til feb. á hverju ári.

Mikilvægt er að allri óvissu verði eytt hvað varðar framhald á flugi á þessum leiðum. Það þarf 
ekki að skýra út hvaða afleiðingar það hefði fyrir bæjarfélagið að missa starfsemina úr landi.



Miðstöð innanlandsflugs á höfuðborgarsvæðinu
Margir borgarfulltrúar í Reykjavík vilja að miðstöð innanlandsflugs verði flutt úr 
Vatnsmýrinni i Reykjavík sem hafa mun veruleg áhrif á íbúa landsbyggðarinnar og ibúa 
Reykjavíkur.
Oskað er eftir stuðningi við baráttuna fyrir þvi að miðstöð innanlandsflugs á 
höfuðborgarsvæðinu verði áfram í Vatnsmýrinni.

ÖNNUR MÁL 

Opinber störf á landsbyggðinni
Bæjarstjóm Akureyrar fagnar flutningi Fiskistofu til Akureyrar en hefur þó áfram áhyggjur af 
bví að niðurskurður os sameinine stofnana hiá ríkinu muni bitna á 1 andsbweðunum ne hvetur 
til þess að miðstöðvar sameinaðra/nýrra stofnana verði staðsettar utan höfuðborgarsvæðisins. 
Samþjöppun fólksins á suðvesturhominu hefúr verið meira en nógu mikil undanfarin ár og 
mál að því linni með beinum stjómvaldsaðgerðum. Með nútíma tækni er hægt að vinna flesta 
hluti án tillits til staðsetningar á landinu og sanna fjölmörg dæmi það. Jafnframt bendir 
Akureyrarbær á að ekki virðist vera gert ráð fyrir fjármagni til Fiskistofu vegna mögulegs 
kostnaðar sem verður til vegna flutninganna í fjárlagafrumvarpi næsta árs, mikilvægt er að 
leiðrétta það til að flutningurinn geti átt sér stað eins og áætlanir gera ráð fyrir.

Jarðstrengir
Landsnet hefúr óskað eftir að leggja 220 kw rafstreng i gegnum land Akureyrar. Fulltrúar 
Akureyrarkaupstaðar hafa lagt áherslu á að rafstrengurinn verði lagður í jörðu í landi 
sveitarfélagsins vegna þess að hann er talinn ógna öryggi flugs um Akureyrarflugvöll og hafa 
veruleg áhrif á ásýnd Akureyrar.
Óskað er eftir stuðningi við að rafstrengurinn verði lagður í jörðu í landi sveitarfélagsins. 

Sóknaráætlanir
Áhyggjuefni er að í fjárlagafrumvarpi ársins 2015 eru aðeins 15 m.kr. í heildina eymamerktar 
Sóknaráætlun landshluta 2015 og tekið fram að það fjármagn eigi að nýta til úttekta og 
ráðgjafakostnaðar, en ekkert til verkefna. Þannig er lækkun milli ára 86,5 m.kr. Þó hefúr 
nýlega verið gefið út af atvinnu- og nýsköpunarráðherra að hér hefði verið um handvömm að 
ræða og að áfram verði 100 milljónir settar inn í Sóknaráætlanir Landshluta. Akureyrarbær 
leggur áherslu á að áfram verði unnið með Sóknaráætlanir landshluta og fjármagn til þeirra 
aukið enn frekar, enda er með þeim verið að færa ákvarðanatöku nær íbúum landsins.



SAMANTEKT

ÞJÓNUSTUSAMNINGAR VIÐ RÍKIÐ
• Ríkið hefur nú yfirtekið rekstur Heilsugæslustöðvarinnar á Akureyri (HAK), 

mikilvægt er að gengið verði frá greiðslum til Akureyrarbæjar vegna uppsafnaðs 
rekstrarhalla.
Akureyrarbær leggur áherslu á að aðilar skrifi undir viljayfirlýsingu um samstarf 
Akureyrarbæjar og Heilbrigðisstofnunar Norðurlands um áframhaldandi þjónustu sem 
hefð var fyrir milli búsetudeildar og fjölskyldudeildar Akureyrarbæjar og 
Heilsugæslunnar á Akureyri.

• Þjónustusamningur um málefni aldraðra (ÖA) - Tekið verði tillit þeirrar gríðarlegu 
fækkunar sem orðið hefur á hjúkrunarrýmum á Akureyri og ÖA endurheimti þau 7 
rými sem skorin hafa verið niður. - Að leyfi fáist til rekstrar einingar fyrir 4 aldraða 
geðsjúka sem eru í þörf fyrir sértækt þjónustuúrræði. - Að leyfi fáist til að breyta 10 
rýmum í hvíldarinnlögn á ÖA í endurhæfmgarrými. - Fjölgun um 10 sértæk 
dagvistarrými.

• Þjónustusamningur um sjúkraflutninga. - Meta samninginn upp í a.m.k 126.000.000 
kr. fyrir árið 2015.

• Sjúkraflug - Sjúkraflug mun að öllum likindum verða boðið út á næsta ári.
Óskað er eftir stuðningi við að miðstöð sjúkraflugs verði áfram á Akureyri.

• Þjónustusamningur um rekstur þjónustu við fatlað fólk - Alls vantar 18.5 milljónir 
uppá að fjárveitingar á samningstimanum áður en málefnin voru flutt til sveitarfélaga 
hafi nægt til að mæta kostnaði við þjónustuna. Þennan mismun þarf að gera upp. Þá 
hefur óumflýjanlegur kostnaður vegna nýrra og mjög þungra mála lent á Akureyrarbæ 
sem þarf að koma til móts við.

SKÓLA- OG FÉLAGSMÁL
• Hlíðarskóli. - Sanngjamt væri að ríkið kæmi að helmingi kostnaðar miðað við þá 

þjónustu sem veitt er í skólanum. Það þýðir að ríkið legði til allt að 45.000.000 kr. til 
rekstursins.

• Ný aðalnámsskrá. -  kostnaðarmeta innleiðingu og bæta sveitarfélaginu.
• Tónlistarskólinn á Akureyri -  mikilvægt að ljúka vinnu við frumvarp til laga um 

tónlistarfræðslu.
• Háskólinn á Akureyri -  30 milljónir komi inn á ljáraukalög 2014.
• Stytting heildamámstima til loka framhaldsskóla -  stytting framhaldsskóla um eitt ár 

og grunnskóla um eitt ár gæti gefið sveitarfélögum og ríki verulegt svigrúm til að efla 
og bæta þjónustu i skólum.

• Aðrar menntastofnanir: Akureytarakademían hljóti sambærilegs stuðnings frá ríkinu 
og Reykjavíkurakademían. Samningur við SIMEY verði a.m.k. verðbættur.

• Fæðingarorlof-  mikilvægt að lengja fæðingarorlof í a.m.k. 12 mánuði
• Samningur Akureyrarbæjar og Bamavemdarstofú - Verði tekinn upp aftur.
• Samstarfssamningur við SÁÁ -  skilgreiningarvandi?
• Aflið skjólstæðingum Aflsins hefúr ijölgað ár fiá ári á sama tíma og framlög til 

starfseminnar hafa verið skorin mikið niður. Hin mikilvæga starfsemi sem Aflið veitir 
er nú i uppnámi vegna fjárskorts og er því óskað eftir auknu framlagi frá ríkinu en það 
hefur numið 1.6 til 3 milljónum á ári

MENNIN GARMÁL
• Samstarfssamningur um menningarmál. -  Samningurinn verði hækkaður í samræmi 

við aukin framlög til menningarmála á höfúðborgarsvæðinu.
• Menningarhúsið Hof -  sameining menningarstofnanna á Akureyri. - Sambærilegur 

styrkur frá ríki og til Hörpu. Ríkið komið að tilraunaverkefiiinu er snýr að sameiningu 
menningarstofnanna á Akureyri.



• Úthlutun fjármagns til Menningarráðs Eyþings. -  Mikilvægt að hækka eða a.m.k. 
verðbæta samningana sem hafa verið skomir niður síðustu ár.

• Skáldahúsin á Akureyri. - Það er nauðsynlegt fyrir framtíð þeirra að þau fái sömu 
viðurkenningu og önnur sambærileg verkefni.

• Húni II -  Mikilvægt að komist á fjárlög.

ÍÞRÓTTAMÁL
• Vetraríþróttamiðstöð Islands. -  Ríkið komi á ný með myndarlegum hætti að 

rekstrinum. I samningsdrögum sem liggja fyrir er gert ráð fyrir að ríkið fari rólega af 
stað í fjárframlögum fyrstu árin en stig hækki svo framlög sín er líður á 
samningstimann.

• Landsmót UMFI. - Akureyrarbær óskar eftir því að ríkið komi frekar að kostnaði

34.500.000,- til viðbótar þeim greiðslum sem þegar hafa veríð lagðar fram og þannig 
fá Akureyrarbær í heildina kr. 75.000.000,-.
Akureyrarbær mun halda Unglingalandsmót UMFÍ árið 2015 og er óskað eftir 
sérstökum fjárstuðningi ríkisins að upphæð 20. milljóna króna af því tilefhi

ORKUMÁL
• Grímsey. - Mikilvægt er að unnið verði að úrbótum í samstarfi ríkis, sveitarfélags og 

Rarik.

S AMGÖN GUMÁL
• Þjóðvegur 1 innan marka Akureyrar.
• Ferjusiglingar - tryggja reglulegar og öruggar ferjusiglingar á milli lands og eyjanna 

Hrísey og Grímsey, niðurskurður í fjárlagafrumvarpi.
• Stytting og bæting Þjóðvegar 1 milli Akureyrar og Reykjavíkur -  samgöngubætur.
• Dráttarbátur. - Kaupa þarf nýjan dráttarbát með 2x meiri togkraft en sá sem fyrir er. 

Áætlað kaupverð 500 -  600. milljónir.
• Innanlandsflug -  Áhersla á að ekki verði skorið meira niður.
• Flughlað Akureyrarflugvallar - Samkvæmt deiliskipulagi fyrir Akureyrarflugvöll er 

gert ráð fyrir nýju flughlaði samtals um 28.000 m2- Heildarfjárþörf Isavia, við að taka 
á móti efiiinu og að gera nauðsynlegar undirbúningsframkvæmdir vegna þess, má 
áætla að sé allt að 300 milljónir króna.

• Stækkun flugstöðvar. - Mjög brýnt er orðið að flugstöðin á Akureyrarflugvelli verði 
stækkuð.

• Styrkur til innanlandsflugs VPN-THO-GRY -  mikilvægt að haldið verði áfram að 
styrkja flug á Vopnafjörð og Þórshöfn sem og flug til Grímseyjar.

• Miðstöð innanlandsflugs á höfuðborgarsvæðinu. - Óskað er eftir stuðningi við 
baráttuna fyrir þvi að miðstöð innanlandsflugs á höfuðborgarsvæðinu verði áfram í 
Vatnsmýrinni.

ÖNNUR MÁL
• Opinber störf á landsbyggðinni - Með nútíma tækni er hægt að vinna flesta hluti án 

tillits til staðsetningar á landinu og sanna fjölmörg dæmi það.
• Jarðstrengir - Landsnet hefúr óskað eftir að leggja 220 kw rafstreng í gegnum land 

Akureyrar. Fulltrúar Akureyrarkaupstaðar hafa lagt áherslu á að rafstrengurinn verði 
lagður í jörðu í landi sveitarfélagsins vegna þess að hann er talinn ógna öryggi flugs 
um Akureyrarflugvöll og hafa veruleg áhrif á ásýnd Akureyrar. Óskað er eftir 
stuðningi við að rafstrengurinn verði lagður í jörðu í landi sveitarfélagsins.

• Sóknaráætlanir landshluta -  Aukið fjármagn verði sett i sóknaráætlanir landshluta.
• SAK - Óskað er eftir stuðningi við að auka ijárveitingar til sjúkrahússins.


